
GOUVÈNÈ CUOMO LANSE KANPAY SANSIBILIZASYON PIBLIK “ENOUGH IS 

ENOUGH” POU EDIKE ETIDYAN YO SOU NOUVO LWA POU KONBAT VYOLANS 
SEKSYÈL SOU KANPIS KOLÈJ YO 

 
Gouvènè Adjwen Kathy Hochul ak Konseye Spesyal Christine Quinn te deplwaye 

nan kanpis yo nan tout eta pou soulve sansibilizasyon an 
 

Nouvo Inite “Viktim Agresyon Seksyèl” nan lapolis Eta kounye a sou pye epi ap 
fonksyone 

 
Nouvo enfòmasyon Palm Kat te devwale pou pwomote fè, dwa ak pwoteksyon 

anba lwa a; gade la 
 
Gouvènè Andrew M. Cuomo jodia te demare kanpay sansibilizasyon Enough is Enough 
pou montre nouvo lwa Eta pou konbat vyolans seksyèl sou kanpis kolèj yo ki pral antre 
anvigè trimès sa. Nan kad kanpay la, Gouvènè Adjwen Kathy Hochul ak konseye 
spesyal Christine Quinn pral vizite kanpis yo nan tout eta pou rankontre avèk etidyan, 
pwofesè ak anplwaye yo pou diskite sou nouvo lwa a, epi distribye kat enfòmasyon 
(gade la) ki ankouraje fè sou inisyativ la, ansanm avèk dwa etidyan yo ak pwoteksyon 
anba lalwa.  
 
Gouvènè a te anonse tou Nouvo Inite Agresyon Seksyèl Lapolis Eta kounye a ouvè pou 
bay sipò envestigatif ak asistans a viktim yo, ansanm avèk fòmasyon ak èd lapolis pou 
lekòl yo ak depatman lapolis lokal nan tout eta anliy avèk nouvo lwa a. Gouvènè a te fè 
anons sa yo byen bonè jodia nan New York University’s Eisner ak Lubin Auditorium nan 
Manhattan. 
 
“New York se kapital pwogè nan peyi a, e nou fyè dèske nou te panche sou pwoblèm 
difisil tankou chanje kilti ak lespri ki antoure vyolans seksyèl sou kanpis kolèj yo. Se 
poutèt sa lwa sa a enpòtan anpil, e chak etidyan ki fenk ap rantre oswa etidyan kap 
retounen ta dwe konnen ke règleman sou konpòtman yo te chanje,” Gouvènè Cuomo 
te deklare. “Sitiyasyon sa yo pa non sèlman yon vyolasyon nan politik lekòl la oswa 
etik: yo se krim, e chak etidyan ta dwe konnen ke yo gen plis dwa pase anvan. Mesaj 
nou klè: Enough is Enough, ak New York pa pral tolere agresyon seksyèl sou kanpis 
kolèj yo.” 

Nan jou ak semèn kap vini yo, Gouvènè Adjwen Hochul ak Konseye Spesyal Quinn pral 
vwayaje nan kolèj ak inivèsite yo pou rankontre avèk etidyan, pwofesè ak anplwaye tout 
moun ki afekte pa lwa a. Pou telechaje yon kopi kat enfòmasyon ki pral distribye nan 
kad vizit sa a, tanpri klike la.  
 
Gouvènè Adjwen Kathy Hochul te deklare, “Kòm etidyan ak pwofesè yo ap retounen 
sou kanpis kolèj yo pandan otònn lan, kounye a se moman pou kòmanse nouvo lwa Eta 
nou an ki gen entansyon pou pwoteje timoun nou yo kont fleyo agresyon seksyèl. Ane 
sa a, Gouvènè Cuomo te dirije kanpay la pou adopte lejislasyon ki pi sevè, pi 
konpreyansif grasa kanpay Enough is Enough. Kounye a pwosesis pou ranfòse mezi sa 
yo ap kòmanse. Avèk asistans lapolis Eta nou an e nan itilize nouvo teknoloji ak zouti 
modèn, nap voye yon mesaj pwisan ke yon nouvo jou finalman rive sou nou. Map rete 
tann pou m mache nan chak kwen nan Eta nou an pou pote nouvo lwa sa dirèkteman 
nan salklas nou yo.” 
 
Konseye Spesyal Christine Quinn te deklare, “Sou lidèchip Gouvènè Cuomo, Eta 
New York ap dirije lit la kont agresyon seksyèl ak vyòl sou kanpis kolèj yo – e mwen fyè 
pou m di ke eta nou an gen lwa ki pi sevè nan peyi a konsènan vyòl sou kanpis. Defi 
nou kounye a se pou asire ke etidyan yo konnen dwa yo e lekòl yo konnen sa yo atann 
de yo. Se sa kanpay sansibilizasyon sa ye, e map rete tann pou m rankontre avèk 
etidyan ak administratè yo nan eta nan fason pou mete fen nan kilti vyolans seksyèl sou 
kanpis yo.” 
 
Manm Asanble Deborah Glick te deklare, “Kanpay sansibilizasyon sa reprezante 
akimilasyon plizyè mwa travay di apati yon kowalisyon fòmidab defansè yo ki te rejwenn 
Gouvènè ansanm avèk mwen pou fè lwa sa vini yon reyalite. Avèk nouvo lwa sa a kap 
antre anvigè trimès sa a, etidyan nan kolèj yo ansanm avèk inivèsite yo nan tout eta 
pral benefisye de yon seri règleman pou konbat agresyon seksyèl epi adrese krim sa yo 
lè yo rive. Kounye a se pou nou tout pwopaje mo a– e se osijè sa rankont jodia ye.” 
 
Inite Viktim Agresyon Seksyèl 
 
Inite Viktim Agresyon Seksyèl Lapolis Eta gen ladan envestigatè chevrone ki afekte nan 
tout twoup yo nan tout eta ki pral travay etwatman avèk defansè yo, etidyan, sivivan 
agresyon seksyèl, kolèj, inivèsite ak lapolis lokal. Envestigatè chevrone yo ki te afekte 
nan inite a pral vizite chak kolèj oswa inivèsite nan twoup yo, kreye yon dyalòg avèk 
administrasyon lekòl la, lapolis kanpis ak gwoup etidyan yo pou ede evalye bezwen 
spesifik yo.  
 
Yo pral itilize Enfimyè egzaminatè Agresyon Seksyèl kòm konsiltan pou ede asire ke yo 
byen dokimante prèv epi jere l, e inite a pral travay tou avèk sant kriz vyòl lokal yo pou 
bay sèvis ak resous pou viktim yo. Lapolis Eta New York pral kenbe tou liy telefòn li ki 
angaje pou rapòte agresyon seksyèl sou kanpis kolèj ak inivèsite yo: 1-844-845-7269. 
 
Inite a pral ede avèk krim vyolans seksyèl sou kanpis ke yo te rapòte bay Lapolis Eta e 
li pral bay sipò ajans ranfòsman pou inivèsite ak kolèj yo, ansanm avèk depatman 

lapolis lokal yo, sou ka envestigasyon sou agresyon seksyèl sou kanpis yo. Anplis, inite 
a pral devlope epi kondwi fòmasyon pou depatman lapolis lokal ak kanpis yo, avèk yon 
aksan sou konpetans ak teknik ki obligatwa lè yap reponn a rapò agresyon seksyèl. 
 
Sipè-entandan Lapolis Eta New York Joseph A. D’Amico te deklare, “Lè nou kreye 
nouvo inite sa a, nou pral ranfòse relasyon yo avèk kominote kanpis yo epi bay resous 
ki angaje avèk objektif pou pote lajistis a etidyan yo ki viktim. Nou vle viktim yo konnen 
ke yo pa poukont yo. Lapolis Eta ak patnè nou yo nan ajans kap fè respekte lalwa yo la 
pou ede.” 
 
Nouvo lwa sipòte inisyativ Enough is Enough Gouvènè Cuomo a ki egzije ke tout kolèj 
yo adopte yon seri pwosedi global ak gid, enkli yon definisyon inifòm sou konsantman 
afimatif, yon politik amnisti nan tout eta, ak elaji aksè a lapolis pou asire sekirite tout 
etidyan yo ki nan kolèj yo nan Eta New York.  
 
Akoz lwa se premye nan kalite sa nan peyi a, soulve sansibilizasyon esansyèlman 
enpòtan pou asire ke piblik la plènman konprann politik li yo. Vizit sansibilizasyon sa 
konplete efò pou lonje men pa ansyen manm yo nan administrasyon Gouvènè a 
pandan kanpay “Enough is Enough” nan prentan an, sa ki te pote plizyè douzèn sesyon 
ekout, diskisyon tab wonn ak rasanbleman nan kolèj ak inivèsite yo toupatou nan New 
York. Wap jwenn plis enfòmasyon disponib sou inisyativ Enough is Enoug Gouvènè a 
la. 
 
Resous Vyolans ak Agresyon Seksyèl SUNY (SAVR) 
 
Gouvènè a te montre tou de nouvo resous SUNY ki sipòte viktim vyolans seksyèl yo. 
Premye a se yon sitwèb mobil  ki liste tout resous ak kontak enfòmasyon ki disponib 
nan kanpis SUNY yo oswa kòd postal, enkli òganizasyon sèvis ak èd deyò kanpis la ak 
nan tout eta. Dezyèm nan se yon zouti plizyè langl e li vize pou imigran yo, sa ki pral 
pèmèt kolèj ak inivèsite yo pataje enfòmasyon enpòtan avèk etidyan yo nan lang natif 
natal yo. Toulède zouti yo ka pèsonalize pou eta ak kolèj yo itilize yo nasyonalman 
gratis, e ou ka jwenn yo fasilman lè ou tape “SUNY SAVR” oswa nenpòt konbinezon 
“SUNY Sexual Assault & Violence Resources” nan navigatè rechèch Google. 
 
“Touswit apre yon twomatis, li enperatif ke kolèj ak inivèsite yo bay etidyan yo 
enfòmasyon konpreyansif egzat sou sipò ki disponib pou yo alafwa nan ak deyò kanpis 
la,” te deklare Chanselye SUNY Nancy Zimpher. “Toulède nouvo resous SUNY yo se 
premye nan kalite sa nan peyi a, e pandan ke nou panse ke yo pa vrèman bezwen yo, 
nou fyè pou nou mete yo disponib non sèlman pou etidyan nou yo men pou tout viktim 
vyolans nan Eta New York.” 

